
ᐊᔾᔨᓕᐅᕐᓚᒋᑦ: ᐃᓄᐃᑦ ᖃᐅᔨᒪᔭᑐᖃᖏᑦ ᐊᔾᔨᓕᐅᒐᖏᑦ ᔪᓯᐱ ᐃᓪᓚᐅᑦ 
ᐃᓕᓐᓂᐊᕈᑎᑦ ᓴᕿᑕᖓ ᐊᐅᒐᑦᓈᖅ ᐃᒃᑯᔅ, ᐃᓕᓐᓂᐊᕐᕕᒃᔪᐊᒥ ᐃᑦᑕᕐᓂᑕᓕᕆᓂᖅ   

 

ᐃᒪᓐᓇ ᐊᑐᕈᕐᓗᒍ ᐅᓇ ᐃᓕᓐᓂᐊᕈᑎ: 
 
ᐅᓇ ᐃᓕᓐᓂᐊᕈᑎ ᓴᓇᓯᒪᔪᖅ ᐊᑐᖅᑕᐅᔪᓐᓇᕐᓗᓂ ᐃᑲᔫᑎᓗᓂ ᐃᓕᓴᐃᔨᓄᑦ ᐃᓕᓐᓂᐊᕐᕕᐅᑉ ᐃᓗᐊᓂ ᑖᒃᑯᐊ 
ᐱᓕᕆᐊᕆᓗᒋᑦ ᐃᑭᐊᕿᕕᑰᖅᑐᑦ ᑕᑯᒃᓴᐅᑎᑕᕗᑦ ᐊᔾᔨᓕᐅᕐᓚᒋᑦ. ᐊᑐᖅᑕᐅᓗᑎᒃᑕᐅᖅ ᐊᔾᔨᖑᐊᓖᑦ 
ᑕᑯᔭᒐᒃᓴᖑᖅᑎᑕᐅᓯᒪᕗᑦ ᓴᕿᑕᐅᓯᒪᔪᑦ ᐊᑐᖅᑕᐅᓂᐊᕐᒪᑕ ᒪᓕᒃᓗᒍ ᑖᔅᓱᒧᖓ ᐃᓕᓐᓂᐊᕈᑎ.  

ᑕᑯᒃᓴᐅᑎᑕᕗᑦ ᑭᓲᓂᖏᑦ: 

ᐊᔾᔨᓕᐅᕐᓚᒋᑦ ᐅᓇ ᐃᑭᐊᕿᕕᒃᑯᑦ ᑕᑯᒃᓴᐅᑎᑕᕗᑦ ᓴᕿᔮᖅᑎᑦᑎᔪᖅ ᐊᔾᔨᓕᐅᒐᖏᓐᓂᒃ ᐃᓄᒃ ᐊᖑᓇᓱᒃᑎ ᐊᒻᒪᓗ 
ᓄᓇᓕᖕᓂ ᐊᖓᔪᖅᑳᖅ ᔪᓯᐱ ᐃᓪᓚᐅᑦ [Joseph Idlout] (1911/12 – 1968). ᐅᑯᐊ ᐊᔾᔨᖑᐊᑦ ᐊᔾᔨᓕᐊᕕᓂᖏᑦ 
ᐊᕙᑖᓂᑦ 1951 ᐊᒻᒪᓗ 1958 ᐊᒻᒪᓗ ᓂᕈᐊᖅᓯᒪᔭᖏᑦ ᑕᒃᓕᔅ ᒍᐃᑭᓐᓴᓐ ᓄᓇᕗᑦ ᐃᑦᑕᕐᓂᑕᖁᑎᖏᓐᓂᒃ ᐱᓯᒪᔪᖅ. 
ᐅᑯᐊ ᐊᔾᔨᖑᐊᑦ ᐃᓚᖃᖅᑐᑦ ᐊᔾᔨᓕᐊᖑᐊᖏᓐᓂᒃ ᐃᓚᒌᑦ, ᐱᖃᓐᓇᕇᑦ, ᓄᓇᓕᖕᓃᑦᑐᑦ ᐊᒻᒪᓗ ᐊᖑᓇᓱᒃᑐᑦ 
ᐅᐊᖕᓇᖓᓂ ᕿᑭᖅᑖᓗᒃ ᖃᓂᒋᔭᖓᓂ ᒥᑦᑎᒪᑕᓕᒃ (ᒥᑦᑎᒪᑕᓕᒃ), ᑕᐃᒪᕐᒥᐸᓗᒃ ᐃᓪᓚᐅᑉ ᓄᓇᖓᓂ ᐊᐅᓚᑦᑎᕕᒃ 
[Aulatsivik] ᐊᕙᑖᓂᑦ 1951 ᐊᒻᒪᓗ 1954 ᐊᒻᒪᓗ ᐃᓚᖏᑦ ᐊᔾᔨᖑᐊᑦ ᑕᐃᑲᓂ ᐳᓚᕋᓪᖢᑎᒃ ᐊᑯᑭᑦᑐᓂ 
(ᑲᓛᑦᖡᑦ ᓄᓈᑦ) ᑕᐃᑲᓂ 1958. ᐅᑯᐊ ᐊᔾᔨᖑᐊᑦ ᑕᑯᒃᓴᐅᑎᑕᐅᔪᑦ, ᐊᔾᔨᓕᐅᕐᓚᒋᑦ: ᐊᔾᔨᓕᐊᖏᑦ ᔪᓯᐱ ᐃᓪᓚᐅᑦ, 
ᐅᑯᐊ ᐋᕿᒃᓱᖅᓯᒪᔪᑦ ᑐᑭᓕᐅᕈᑎᒋᓯᒪᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᓐᖓᔾᔪᑎᖏᑦ. ᐅᑯᐊ ᐊᔾᔨᖑᐊᓂᒃ 
ᕿᒥᕐᕈᐊᖅᑐᑦ ᑕᑯᓂᐊᖅᑐᑦ ᑕᐃᔅᓱᒪᓂᐅᓚᐅᖅᑐᒥᒃ ᐃᓄᖕᓄᑦ ᐊᐅᓚᑦᑎᕕᖕᒥᐅᓄᑦ [Aulatsivikmiut], ᑕᒪᐅᓇ 
ᐊᔾᔨᖓᑎᒍᑦ ᐊᔾᔨᓕᐅᕆᓯᒪᔪᖅ ᐃᓄᒃ. ᐃᓪᓚᐅᑉ ᐊᔾᔨᓕᐊᖏᑦ ᐅᕙᑦᑎᓐᓂᒃ ᑕᑯᑎᑦᑎᔪᖅ ᖃᓄᖅ ᐃᓅᓯᐅᓚᐅᖅᑐᒥᒃ 
ᐃᓚᖏᓐᓄᑦ ᐃᓄᖕᓄᑦ ᑕᐃᔅᓱᒪᓂ 1950-ᓂ ᐃᔨᖏᑦᑎᒍᑦ ᐊᖑᓇᓱᒃᑎᑦ, ᐊᖓᔪᖅᑳᖅ, ᐊᒻᒪᓗ ᐃᓄᒃ, ᑕᐃᔅᓱᒪᓂ 
ᐃᓄᐃᑦ ᐊᑐᖅᓯᓕᖅᑎᓪᓗᒋᑦ ᓱᓇᑐᐃᓐᓇᐃᑦ ᐊᓯᕈᖅᑐᑦ.  
 
 
 



ᔪᓯᐱ ᐃᓪᓚᐅᑉ ᐃᓅᓯᖓᓂᒃ ᐅᓂᒃᑳᖅᓯᒪᔪᑦ 
 
ᐅᓇ ᔪᓯᐱ ᐃᓪᓚᐅᑦ ᖃᐅᔨᒪᔭᐅᑦᑎᐊᓚᐅᖅᑐᖅ ᐃᓄᖕᓄᑦ 1950ᓂ. ᐃᓪᓚᐅᑦ ᐊᔾᔨᓕᐅᖅᑕᐅᓯᒪᕗᖅ ᑕᕐᕆᔭᐅᑎᒥ 
ᐅᓪᓗᖅ ᐊᑯᓂᐋᓗᒃ  (Land of the Long Day) ᐊᔾᔨᓕᐊᖑᓂᑯ 1952-ᒥ. ᐅᓇ ᑕᕐᕆᔭᐅᑎ ᐋᕿᒃᓱᖅᑕᐅᓂᑯ 
ᑕᒃᓕᔅ ᒍᐃᑭᓐᓴᓐ, ᐊᖑᑎ ᑐᓂᓯᓂᑯ ᐊᔾᔨᓕᐅᕈᑎᒥᒃ ᐃᓪᓚᐅᕐᒧᑦ. ᐅᓇ ᑕᕐᕆᔭᐅᑎ ᐃᓪᓚᐅᕐᒥᒃ 
ᖃᐅᔨᒪᔭᐅᓕᕐᑎᑦᑎᓚᐅᖅᑐᖅ ᐃᓄᖕᓂᑦ ᑕᐃᔅᓱᒪᓂ. ᑕᐃᔅᓱᒪᓂᑦᑕᐅᖅ, ᐊᔾᔨᓕᐊᖓ ᐃᓪᓚᐅᑦ ᐊᒻᒪᓗ ᐃᓚᖏᑦ 
ᐊᔾᔨᖑᐊᕆᔭᐅᓚᐅᖅᑐᖅ ᑲᓇᑕᐅᑉ $2-ᖓᓂ. ᑕᐃᑲᓂ ᓄᓇᒥᓂ ᐊᐅᓚᑦᓯᕕᒃ [Aulatsiivik], ᐃᓪᓚᐅᑦ 
ᖃᐅᔨᒪᔭᐅᓚᐅᖅᑐᖅ ᐊᖑᓇᓱᒃᑎᒻᒪᕆᐋᓗᒃ ᐊᒻᒪᓗ ᓄᓇᓕᖕᓂᑦ ᐊᖓᔪᖅᑳᕆᔭᐅᓪᓗᓂ. ᑕᐃᑲᓂ ᖁᑎᒃᑐᕐᒥᐅᓄᑦ 
ᓄᓇᑖᖅᑎᑕᐅᑎᓪᓗᒋᑦ 1959-ᒥ, ᐃᓪᓚᐅᑦ ᐃᑲᔪᓚᐅᖅᑐᖅ ᐃᓄᐃᑦ ᐃᓚᒌᖕᓂᒃ ᖃᐅᔨᑎᓪᖢᒋᑦ ᓴᐃᓪᓕᑎᓪᖢᒋᑦ 
ᓄᑖᒧᑦ ᐊᕙᑎᑖᓵᖓᓄᑦ ᖃᐅᓱᐃᑦᑐᕐᒥ, ᓄᓇᑦᓯᐊᖅ (ᒫᓐᓇ ᓄᓇᕗᑦ). ᑕᐃᑲᓂ 1954, ᐱᔾᔪᑎᒋᓪᓗᒍ 
ᑎᕆᒐᓂᐊᖃᑦᑎᐊᓐᖏᓂᖓ ᒥᑦᑎᒪᑕᓕᐅᑉ ᖃᓂᒋᔭᖓᓂ, ᐃᓪᓚᐅᑦ ᓅᑦᑐᒪᓚᐅᖅᑐᖅ ᖃᐅᓱᐃᑦᑐᕐᒧᑦ. 

ᑐᑭᓯᒃᑲᓐᓂᕈᓐᓇᖅᑐᑎᑦ ᔪᓯᐱ ᐃᓪᓚᐅᑉ ᒥᒃᓵᓂᒃ ᑕᑯᒃᓴᐅᑎᑕᑦᑎᓐᓂ ᖃᕆᓴᐅᔭᖃᕐᕕᒃᑎᒍᑦ ᐊᑎᖃᖅᑐᖅ ‘ᔪᓯᐱ 
ᐃᓪᓚᐅᑦ.’ 

ᐃᓗᓕᖏᑦ: 

ᑕᐃᔅᓱᒪᓂ ᐅᑯᐊ ᐊᔾᔨᓕᐅᖅᑕᐅᑎᓪᓗᒋᑦ ᐊᑐᖅᓯᓕᓚᐅᖅᓯᒪᕗᑦ ᐱᐊᓚᔪᒥᒃ ᐊᓯᕈᖅᑎᑕᐅᔪᓂᒃ ᐅᑭᐅᖅᑕᖅᑐᒧᑦ. 
ᑲᑎᖓᕙᓪᓕᐊᓕᖅᑎᓪᓗᒋᑦ ᐊᕙᑖᓂᑦ ᐃᓄᐃᑦ ᐊᒻᒪᓗ ᖃᓪᓗᓈᑦ ᐊᒻᒪᓗ ᐱᑕᖃᓕᓚᐅᕐᒥᔪᑦ ᓄᑖᑦ ᓂᖀᑦ, 
ᐊᓐᓄᕌᑦ, ᓴᓇᔭᒃᓴᐃᑦ, ᐊᒻᒪᓗ ᓄᑖᑦ ᐱᓕᕆᔾᔪᑏᑦ, ᓲᕐᓗ ᐊᔾᔨᓕᐅᕈᑎᑦ. ᐊᒥᓱᑦ ᐅᑯᐊ ᐊᓯᕈᖅᑐᑦ ᐊᔾᔨᓕᐊᖏᑦ 
ᓴᕿᑎᑕᖏᑦ ᐃᓪᓚᐅᑉ ᐊᔾᔨᖑᐊᖏᑦᑎᒍᑦ. ᑕᐃᔅᓱᒪᓂᑦᑕᐅᖅ ᑲᓇᑕᐅᑉ ᒐᕙᒪᒃᑯᖏᑦ ᓅᑦᑎᕙᓪᓕᐊᓕᓚᐅᖅᑐᑦ 
ᓄᓇᓕᖃᓕᕐᑎᑦᑎᓪᓗᑎᒃ ᑲᑎᑎᓪᖢᒋᑦ ᐃᓄᐃᑦ ᐊᒻᒪᓗ ᕿᒪᒃᖢᒋᑦ ᐃᓚᒌᑦ ᓄᓇᒋᕙᒃᑕᖏᑦ ᐅᕝᕙᓘᓐᓃᑦ ᐊᕐᕌᒍ 
ᐃᓗᐊᓂ ᐅᐸᒃᓯᒪᕙᒃᑕᖏᑦ ᓲᕐᓗ ᐊᐅᓚᑦᓯᕕᒃ [Aulatsiivik]. ᑕᐃᔅᓱᒪᓂᑦᑕᐅᖅ ᑲᓇᑕᐅᑉ ᒐᕙᒪᒃᑯᑦ 
ᐊᔭᐅᕆᓪᓗᑎᒃ ᓅᑦᑎᓚᐅᖅᑐᑦ ᐊᒥᓱᓂᒃ ᐃᓄᖕᓂᒃ ᖁᑎᒃᑐᕐᒥᐅᓄᑦ, ᐊᒻᒪᓗ ᐳᓖᓯᒃᑯᑦ ᕿᒥᖏᓐᓂᒃ 
ᑐᖁᕋᐃᓪᓗᑎᒃ.  

ᐊᔾᔨᖑᐊᖏᑦ ᐃᓄᐃᑦ ᐊᔾᔨᓕᐊᖏᑦ ᖃᓪᓗᓈᑦ 
ᔪᓯᐱ ᐃᓪᓚᐅᑦ ᐊᔾᔨᓕᐊᖏᑦ ᐱᓗᐊᖅᑐᒥᒃ ᐊᔾᔨᐅᓐᖏᑑᔪᑦ ᐱᔾᔪᑎᒋᓪᓗᒍ ᐊᔾᔨᓕᐅᖅᓯᓯᒪᖕᒪᑦ ᐃᓄᖕᓂᒃ ᐊᒻᒪᓗ 
ᐃᓄᐃᑦ ᐱᐅᓯᑐᖃᖏᓐᓂᒃ ᑕᐅᑦᑐᖓᓂᑦ ᐃᓅᑉ. ᑕᐃᔅᓱᒪᓂ ᐊᒥᓱᑦ ᐊᔾᔨᖑᐊᖏᑦ ᐃᓄᐃᑦ ᐱᔭᐅᖃᑦᑕᓚᐅᖅᑐᖅ 
ᐊᒥᓱᓂᑦ ᖃᓪᓗᓈᑦ ᓄᓇᖓᓂ ᐊᔾᔨᓕᐊᖑᔪᑦ ᖃᓪᓗᓈᓂᑦ (ᐃᓅᖕᓂᖔᓐᖏᑦᑐᓂᑦ), ᓴᕿᔮᖅᑎᑕᐅᓪᓗᑎᒃ 
ᐱᔾᔪᑎᒋᓪᓄᓗᒋᑦ ᐃᓄᖕᓂᒃ ᑕᐅᑦᑐᕆᓂᐊᖅᑕᖏᓐᓂᒃ ᐊᒻᒪᓗ ᐱᐅᓯᑐᖃᖏᓐᓂᒃ. ᑕᐃᒪᖓᓂᑦ ᐅᑯᐊ ᐊᔾᔨᓕᐅᕆᔨᑦ 
ᐅᓂᒃᑳᓕᐅᖃᑦᑕᓚᐅᕐᒪᑕ ᐊᔾᔨᓕᐅᕈᑎᒥᒃᑎᒍᑦ ᐃᓄᖕᓂᒃ ᑕᑯᑎᑦᑎᓂᐊᕋᒥᒃ “ᐃᒻᒪᑲᓪᓚᓂᑕᐅᔪᑦ” ᐃᓄᐃᑦ 
ᐊᔾᔨᒋᓐᖏᑦᑎᐊᕐᓂᖏᓐᓂᒃ ᓇᖕᒥᓂᖅ ᐱᐅᓯᑐᖃᕐᒥᖕᓄᑦ ᐊᒻᒪᓗ ᐃᓅᓯᕐᒥᖕᓄᑦ. 

ᑲᕇᓐ ᑐᕼᐃᒥᐅ ᑎᑎᕋᖓ “ᐃᓅᓯᖅ ᓄᓇᑐᐃᓐᓇᒥ” ᑕᑯᓐᓇᒃᑲᓐᓂᖅᑐᖅ ᑕᒪᑐᒧᖓ ᑐᑭᒋᔭᑦᑎᓐᓄᑦ 
ᑕᒪᐅᓐᓇ ᖃᐅᔨᓴᖅᓯᒪᔭᒥᓂᒃ ᐊᔾᔨᖑᐊᕐᓂᒃ ᓄᓇᖅᑲᖅᑳᖅᓯᒪᔪᓂᒃ ᐊᔾᔨᓕᐊᖑᓯᒪᔪᑦ ᖃᓪᓗᓈᓂᑦ ᐅᑯᐊᓗ 
ᓴᕿᑎᑕᐅᓯᒪᔪᑦ ᑲᓇᑕᐅᑉ ᐅᖃᓕᒫᒐᖏᓐᓂ ᐲᕗ [The Beaver]. 

https://www.canadashistory.ca/explore/first-nations-inuit-metis/life-on-the-land 
 

ᐊᐱᖁᑎᑦ: 

ᑭᒥᕐᕈᐊᖅᖢᑕ ᐃᓚᖏᓐᓂᒃ ᐊᔾᔨᖑᐊᕐᓂᒃ ᑕᕝᕙᓂ, ᐅᕝᕙᓘᓐᓃᑦ ᓴᕿᔮᖅᑎᑕᑦᑎᓐᓂ, ᐊᑐᕐᓗᒋᑦ 
ᐅᖃᖃᑎᒌᒍᑎᒃᓴᓄᑦ ᐊᐱᖁᑎᑦ ᐊᑖᓂ ᑎᑎᕋᖅᓯᒪᔪᑦ, ᐅᕝᕙᓘᓐᓃᑦ ᓇᖕᒥᓂᖅ, ᑲᔪᖏᖅᓴᐃᕗᒍᑦ 
ᐃᓕᓐᓂᐊᖅᑐᑦ ᐅᖃᖃᑎᒌᒍᑎᒋᓗᒍ ᑕᑯᔭᑎᒃ ᐊᔾᔨᖑᐊᓂ ᐊᒻᒪᓗ ᐅᖃᐅᔾᔨᓗᑎᒃ ᐅᕙᑦᑎᓐᓄᑦ ᐱᔾᔪᑎᒋᓪᓗᒍ 
ᑖᒃᑯᐊ ᐃᓄᐃᑦ ᐊᔾᔨᖑᐊᕐᒦᑦᑐᑦ, ᑕᐃᔅᓱᒪᓂ, ᐊᒻᒪᓗ ᖃᓄᖅ ᐅᑯᐊ ᐊᔾᔨᖑᐊᑦ ᖃᓄᐃᒻᒪᑦ 
ᐊᔾᔨᓕᐅᖅᑕᐅᓚᐅᕐᒪᖔᑕ ᑭᓱᓂᒃ ᑕᑯᑎᑦᑎᔪᒪᓪᓗᑎᒃ.  



ᖃᓄᖅ ᐅᑯᐊ ᐊᔾᔨᐅᖑᑦ ᐅᖃᐅᔾᔨᔪᑦ ᐅᕙᑦᑎᓐᓄᑦ ᐅᓪᓗᒥᐅᓕᖅᑐᒥ? (ᖃᓄᖅ ᐃᓄᐃᑦ ᐃᓅᓯᖃᓚᐅᖅᐸᑦ, ᐊᓯᖏᓪᓗ) 

ᑭᓱᓂᒃ ᑕᑯᕕᑦ ᑖᒃᑯᓇᓂ ᐊᔾᔨᖑᐊᕐᓂ (ᐃᓕᓐᓂᐊᖅᑐᑦ ᓇᓗᓇᐃᖅᓯᑎᓪᓗᒋᑦ ᖃᓄᐃᓕᖓᖕᒪᖔᑕ ᓇᖕᒥᓂ 
ᑕᑯᔭᒥᖕᓂᒃ.) 

ᖃᓄᖅ ᖃᓪᓗᓈᑦ ᐃᓱᒪᕙᓚᐅᖅᐸᑦ ᐃᓄᖕᓂᒃ ᑕᐃᔅᓱᒪᓂ? ᖃᓄᖅ ᐃᓱᒪᓚᐅᕐᒪᖔᑕ ᑖᒃᑯᓂᖓ ᐃᔾᔨᐊᖑᓂᒃ? 
ᐊᔾᔨᒋᓐᖏᑕᖔ ᐃᕝᕕᑦ ᐃᓱᒪᒋᔭᖓᓂᒃ ᑕᑯᓪᓗᒋᑦ ᑖᒃᖁᐊ ᐊᔾᔨᖑᐊᑦ?



ᐃᓄᐃᑦ ᖃᐅᔨᒪᔭᑐᖃᖏᑦ 

ᑕᐃᒪᓗ ᐱᓕᕆᐊᕆᓕᖅᖢᒋ ᐃᓪᓚᐅᑦ ᐊᔾᔨᓕᐊᖏᑦ ᖃᐅᔨᓂᐊᖅᑐᑎᑦ ᐅᑯᐊ ᐊᔾᔨᖑᐊᑦ ᐋᕿᒃᓱᖅᓯᒪᔪᑦ 
ᒪᓕᒃᖢᒋᑦ ᐃᓄᐃᑦ ᖃᐅᔨᒪᔭᑐᖃᓕᕆᔾᔪᓯᖏᑦ ᑕᐃᔭᐅᓲᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐅᑯᐊᓗ ᐃᓚᓕᖃᖅᑐᑦ 8-
ᖑᔪᓂᒃ ᑐᑭᒧᐊᒍᑎᑦ ᑐᓐᖓᔾᔪᑕᐅᔪᑦ ᐅᑯᐊᓗ ᐊᑐᖅᑕᐅᓲᑦ ᐊᔾᔨᖐᓐᖏᑦᑐᓂᒃ ᖃᓄᐃᓕᖓᔪᓄᑦ ᐃᓅᓯᕐᒥ. 
 
ᐅᓇ ᖃᕆᓴᐅᔭᖃᕐᕕᒃᑯᑦ ‘ᐊᔨᓕᐅᕐᓚᒋᑦ ᑕᑯᒃᓴᐅᑎᑦᑎᔪᑦ’ ᐱᒋᐊᕐᑎᑦᑎᔾᔪᑎᖃᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᐱᔾᔪᑎᖏᓐᓂᒃ, ᐊᒻᒪᓗ ᐊᑐᓂ 8 ᐃᓕᓐᓂᐊᕈᑎᑦ ᑐᓐᖓᔾᔪᑎᖏᑦ.  

ᐃᓕᓐᓂᐊᕈᑎᑦ ᐊᐱᖁᑎᖏᑦ:  

ᑭᓲᕙ ᐃᓄᐃᑦ ᖃᐅᔨᒪᔭᑐᖃᖓ? ᑭᓲᕙᑦ ᑐᕌᕆᔭᖏᑦ?                   

ᖃᓄᐃᒻᒪᑦ ᐱᒻᒪᕆᐅᕙᑦ? 

ᑭᓲᖕᒪᑕ ᐃᓚᖏᑦ ᐃᓄᖕᓄᑦ ᐊᑑᑎᓕᒻᒪᕇᑦ? 

ᖃᓄᐃᒻᒪᑦ ᐋᕿᒃᓯᓯᒪᕕᑕ ᑕᑯᒃᓴᐅᑎᑦᑎᓪᓗᑕ ᑖᒃᑯᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ? 

ᐅᓇ ᑕᑯᒃᓴᐅᑎᑕᕗᑦ ᐋᕿᒃᓱᖅᓯᒪᔪᖅ ᑖᒃᑯᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᓐᖓᔾᔪᑎᖏᑦᑎᒍᑦ 
ᐱᔾᔪᑎᒋᓪᓗᒍ ᓇᓂᓯᒪᒐᑦᑎᒍᑦ ᑕᑯᓐᓇᖅᖢᑕ ᐃᓪᓚᐅᑦ ᐊᔾᔨᓕᐊᖏᖅ, ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᓐᖓᔾᔪᑎᖏᑦ ᓇᓗᓇᐃᖅᑕᐅᔪᓐᓇᖅᑐᑦ ᐃᓗᐊᓂ ᐊᑐᓂ ᐊᔾᔨᓕᐅᖅᓯᒪᔪᑦ. ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᖏᔪᒥᒃ ᐃᓚᒋᓚᐅᖅᑕᖓ ᐃᓪᓚᐅᑉ ᐃᓅᓯᖓᓂ ᐱᔾᔪᑎᒋᓪᓗᒋᑦ ᑕᐃᒫᒃ ᐃᓄᐃᑦ ᑕᑯᖃᑦᑕᖅᑕᖏᓐᓂᒃ 
ᓯᓚᕐᔪᐊᒥᒃ ᐱᓯᒪᓂᖃᖅᑐᑦ. ᑕᑯᓐᓇᖅᖢᒋᑦ ᐊᔾᔨᖑᐊᑦ ᑖᔅᓱᒪ ᑕᑯᔭᖏᑦᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᑎᑦᑎᔪᖅ ᕿᒥᕐᕈᐊᖅᑐᓂᒃ ᐃᑎᓂᖅᓴᐅᓂᖓᓂ ᑖᒃᑯᓇᖓᑦ ᐊᔾᔨᖑᐊᕐᓂᒃ, ᐊᒻᒪᓗ ᐃᓅᓯᖏᓐᓄᑦ 
ᐃᓪᓚᐅᑦ ᐊᒻᒪᓗ ᐃᓄᐃᑦ ᓄᓇᖃᑎᖏᑦ. ᑐᑭᓯᐅᒪᓐᖏᒃᑯᕕᑦ ᑕᒪᑐᒥᖓ ᐃᓄᖕᓂᒃ ᐊᒻᒪᓗ ᐃᓄᐃᑦ 
ᐱᐅᓯᑐᖃᖏᓐᓂᒃ, ᑕᑯᔪᓐᓇᖅᓯᔪᓐᓇᖅᑕᐃᑦ ᐃᓅᓯᑦ ᐊᔾᔨᒋᓐᖏᔫᖅᓯᒪᓗᓂ ᐃᓕᖕᓄᑦ.   
 
 
ᐅᖃᖃᑎᒌᒍᑎᒃᓴᓄᑦ ᐊᐱᖁᑎᑦ ᐱᓕᕆᐊᕆᓂᐊᖅᑕᕗᑦ ᕿᒥᕐᕈᐊᕐᓗᒋᓪᓗ ᐃᓪᓚᐅᑦ ᐊᔾᔨᓕᐊᖏᑦ: 

 
• ᑭᓱᓂᒃ ᑕᑯᕕᑦ ᑖᒃᑯᓇᓂ ᐊᔾᔨᖑᐊᕐᓂ? ᑭᓱᕙᑦ ᓴᕿᔮᓛᖑᔪᑦ ᐃᓕᖕᓄᑦ? 
• ᖃᓄᖅ ᐃᓱᒪᕕᑦ ᖃᓄᐃᒻᒪᑦ ᐃᓪᓚᐅᑦ ᑕᑯᑎᑦᑎᓇᓱᓚᐅᕐᒪᖔᑦ ᑖᒃᑯᑎᒍᑦ ᐊᔾᔨᖑᐊᕐᑎᒍᑦ? ᑭᓱᒥᒃ 

ᑕᑯᒐᕕᑦ ᐊᔾᔨᖑᐊᒥ ᑕᐃᒪᓐᓇ ᐅᖃᖅᐱᑦ? 
• ᖃᓄᖅ ᐃᓱᒪᕕᑦ ᖃᓄᐃᒻᒪᑦ ᐊᔾᔨᓕᐅᕆᓚᐅᕐᒪᖔᑦ ᑖᒃᑯᓂᖓ ᐊᔾᔨᖑᐊᕐᓂᒃ ᐱᓗᐊᖅᑐᒥᒃ? 
• ᖃᓄᖅ ᐅᖃᐅᔾᔨᓯᒪᕙᑦ ᐱᔾᔪᑎᒋᓪᓗᒋᑦ ᐃᓄᐃᑦ? ᐃᓚᒌᒍᓯᑦᑎᓐᓂᒃ? ᑭᓱᑦ ᐱᒻᒪᕆᐅᒋᔭᕗᑦ? 

ᖃᓄᖅ ᐃᓄᐃᑦ ᐱᕈᖅᓴᐃᓲᖑᕙᑦ ᓄᑕᕋᒥᖕᓂᒃ? 
• ᑕᑯᕕᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓐᖓᔾᔪᑕᐅᔪᑦ ᑖᒃᑯᓇᓂ ᐊᔾᔨᖑᐊᕐᓂ? ᖃᓄᖅ/ᓇᓂ? 

ᐋᕿᒃᓱᕋᔭᖅᐱᒌᑦ ᐊᔾᔨᖑᐊᑦ ᐊᔾᔨᒋᓐᖏᑕᖓᓂᒃ? 
• ᖃᓄᖅ ᐊᔾᔨᒌᓐᖏᓐᓂᖃᖅᐸᑦ ᑕᑯᔭᕐᓂ ᐊᕙᑖᓂ ᐊᔾᔨᓕᐊᖏᑦ ᐃᓄᖕᓂᑦ, ᐃᓪᓚᐅᕐᒥᑦ 

ᑖᒃᑯᓇᖓᑦ ᐊᔾᔨᓕᐊᖏᓐᓂᑦ ᖃᓪᓗᓈᑦ? 

ᐊᖏᕐᕋᓂ ᐱᓕᕆᐊᕆᓂᐊᖅᑕᐃᑦ: 

ᐅᑯᐊ ᐃᓕᓐᓂᐊᖅᑐᑦ ᓂᕈᐊᖅᓯᓯᒪᔪᑦ ᐊᑕᐅᓯᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓐᖓᔾᔪᑎᖏᓐᓂᑦ ᐊᒻᒪᓗ 
ᐊᔾᔨᓕᐅᕆᑎᓪᓗᑎᒃ ᑭᒡᒐᖅᑐᖅᑐᓂᒃ ᐊᑑᑎᖃᖅᑐᓂᒃ ᐊᑐᖅᑕᐅᑎᓪᓗᒋᑦ.  



ᐊᐱᖁᑎ: 

ᓇᓕᐊᖕᓂᒃ ᑐᓐᖓᔾᔪᑕᐅᔪᒥᒃ ᓂᕈᐊᖅᓯᖃᐅᕕᑦ? ᖃᓄᖅ ᐅᓇ ᑐᓐᖓᔾᔪᑕᐅᔪᖅ ᐱᓯᒪᓂᖃᖅᐸ ᐃᕝᕕᑦ ᐊᔾᔨᓕᐊᖓᓄᑦ? 


